
Waxa dhici karta in la helo warqadda taariikhda dambiga ama warqadda RAP (Records of Arrests and Prosecutions) haddii qofka aad 
dooratay uu wasaaradda u soo gudbiyay warqadda raalli-ka-ahaanta baadhitaanka taariikhda.  Qoraalkan dambi waxa lala xidhiidhin 
doonaa warka shakhsiga ee lagu qoray foomka ama warqadda la buuxinayo.  Warqadda RAP waxay sharaxaysaa in habka kaliya ee si 
hubaal ah lagu kala garan karo laba qof inay tahay isbarbardhigga raadka farahooda (faroqaadis). Waxa suurogal ah inaan warqadda 
RAP ee imminka jirtaa aanay ku oolin war buuxa ama warkii ugu dambeeyay sababta oo ah warqadda RAP wax baa lagu dari kara ama 
laga tirtiri karaa wakhti kasta.

Ogeysiiskan u kaydso tixraac. Baadhitaan taariikheed ayaa lagu soo sameyn doonaa qofka aad codsatay inuu ilmaha kuu hayo. Wax 
lacag ah lama bixin doono ka hor intaan la helin dhamaan natiijooyinka baadhitaanada taariikhda qofka. Haddii qofka ilmaha kuu 
hayn doonaa leeyahay dambi u qoran, waxa laguu soo diri doonaa qoraal koobi ah oo arrintaa ku saabsan. Annagu haddaanu nahay 
shaqaalaha DSHS waxa aanu kaa codsanaynaa inaad si taxadir leh u fiirisid dhamaan warka taariikhda qofka aad u dooratay inuu ilmaha 
kuu hayo. Waxa aanu halkan kuugu soo diyaarinay liis ah su’aalo la rabo inaad jawaab u heshid kar hor inta aanad adigu go’aan gaadhin: 

Intee in leeg baad taqaanaa qofkan? Dadka kale sidee bay u arkaan qofkaa farsamadiisa xanaaneynta iyo haynta ilmaha?
Mudo intee leeg ayaa laga joogaa markii qofka dambiga lagu xukumay?
Dambiga culayskiisu intee buu leekaa?
Qofka da’diisu immisa ayay ahayd markii dambiga lagu xukumay?
Qofka miyaa lagu xukumay dambiyo kale? Dambiyo noocee ah ayay kuwaasi yihiin?
Taariikhda dambi ee qofku leeyahay sidee bay u saameyn kartaa farsamadiisa xanaaneynta iyo haynta ilmaha?
Waxa dhici karta in wakhti badan ilmahaagu la joogo ilmo-hayahan. Taasi ma u fiican tahay ilmahaaga marka la eego taariikhda dambi ee 
ilmo-hayaha?

Choosing Child Care: A Consumer Guide for Parents (Xulashada Haynta Ilmaha: Tilmaan-bixiye Loogu Talogalay Waalidka) (DSHS 22-516) 
Winning Ways to Talk with Young Children (Hababka Waxtarka leh ee Lagu Hadlayo Ilmaha Yaryar) (DSHS 22-649) 
A Guide to In-Home Relative Child Care (Tilmaan-biyaha Ilmaha Qaraabo Guriga ku Hayso) (DSHS 22-223) 

Shaqaalaha amra haynta ilmuhu MA haysan doono nuqulka ama koobiga qoraalka taariikhda dambi ee qofka sidaa daraadeedna ma 
awoodi karo inuu kaa caawiyo sidii aad go’aankan u gaadhi lahayd. Haddii wax walwal ama su’aalo ah aad ka qabtid qofka aad dooratay, 
waxa aanu si xoog leh kuugula talinaynaa inaad ka fiirsatid inaad isticmaashid ilmo-haye kale oo guriga ilmaha ku haya ama qof kale oo 
qaraabo ah ama aad isticmaashid ilmo-haye haysta liisanka haynta ilmaha.

Haddii aad doonaysid war dheeraad ah oo kaa caawiya sidii aad u gaadhi lahayd go’aankan muhiimka ah, waa inaad weydiisatid 
shaqaalaha dawladda ee qaabilsan haynta ilmaha qoraalladan soo socda:

Magaca qofka, taariikhda dhalashada, iyo wixii kale ee ah magacyo ama taariikho dhalasho ay dhici karto in qofku isticmaalay.
Koobista Xukun dambi iyo maxkamad ka-maqnaansho (failure to appear) (FTA) oo qoraysa kaliya dambiyada marka kiiska qofka 
go’aan laga gaadhay. Koobista waxa ku jiri kara dambiyadii qofku galay markuu uu ka yaraa da’da 18.
Diiwaangalinta Dambiile Galmo/Qafaalasho.
Liis ah qabashada qofka oo taxan. Waxa taa ku jiri kara dambiyada lagu sheegay koobista dambiyada iyo FTA, iyo dambiyada 
dacwadoodu socoto. Dambi dacwadiisu socoto waa dambi qofka loo qabtay oo wali la baadhayo, dhacayna mudo aan ka badnayn 
sannad ka hor. Tusaale ahaan, qofka inta la qabtay ayaa lagu oogay Xatooyo Darajada 1-aad markay taariikhdu ahayd 1/1/02. Haddii 
aan go’aan laga gaadhin kiiska markay taariikhdu tahay 1/1/03, qabashadaa laguma arki karo warqadda RAP wixii ka dambeeya 1/1/03. 
Waxa dhici karta in qofka dambiga lagu xukumo wakhti dambe.
Magaca hay’adda, ka-qaybqaataha, ama hay’adda masuulka ah ee siisay ‘Washington State Patrol’ (Ciidanka Wadooyinka 
Washington) warka ku saabsan qabashada ama xukumista. La xidhiidh hay’addaa haddii aad qabtid wax su’aalo ah oo ku saabsan 
eedeynta ama xukunka.
Warka Xaaladda Xabsi-ku-haynta ee Wasaaradda Asluubta ee Gobolka (Department of Corrections Custody Status Information). Kaasi 
waa war ka yimi Wasaaradda Asluubta habkeeda raad-raacidda dambiilayaasha (offender-based tracking system) (OBTS). Wixii ah 
su’aalo ku saabsan warkaa waa in lagala xidhiidho Wasaaradda Asluubta.
Taariikhda xabsi-ku-hayn oo muujinaysa haynta qofka lagu hayay goob xabsi ah ama dadka lagu hayo, Xabsi Gobol Kale (Interstate 
Unit) (marka qofka lagu hayo gobol kale) ama Ilaalin qofka lagu xukumay iyo wixii faahfaahin ah ee ku saabsan xabsi-ku-hayntaa.

Iyadoo ku xidhan diiwaanka dambiyada qofka, warqadda RAP ee la socota warqadda lagu soo diray waxa ku oolli kara warkan soo socda:

Mar kale, fadlan si taxadir leh codsadaha ugala hadal natiijooyinka ka soo baxay baadhitaankan taariikhda qofka. Go’aankani waxa uu 
saameyn karaa caafimaadka, amaanka, iyo nabad-qabka ilmahaaga.

